
Cúntóir Riachtanais Speisialta - Dualgais an Phoist

Déantar Cúntóirí Riachtanais Speisialta a earcú d’aon ghnó chun cuidiú le daltaí a bhfuil deacrachtaí ar leith acu i gcomhthéacs oideachasúil.  Is é an Príomhoide, ag gníomhú thar ceann an Bhord Bainistíochta/Bord Oideachais agus Oiliúna, a shocraíonn a gcuid dualgas.  Déanann an Príomhoide, nó múinteoir eile atá údaraithe ag an Phríomhoide, maoirseacht ar a gcuid oibre. I measc na ndualgas sin, áirítear iad seo a leanas nach mbaineann le cúrsaí teagaisc:

1.
Seomraí ranga a ullmhú agus a ghlanadh suas.

2.
Cuidiú le páistí dul suas ar agus a theacht anuas ó na busanna scoile.  D’fhéadfadh tionlacan ar bhusanna scoile a bheith i gceist am ar bith a mbeadh a leithéid riachtanach.

3.
Cuidiú speisialta do pháistí le deacrachtaí ar leith de réir mar is gá, m.sh. cabhair a thabhairt do pháistí le riachtanais speisialta lena gcuid clóscríobh, scríobh, ríomhairí nó le trealamh eile a úsáid.

4.
Cuidiú leo a gcuid éadaí a bhaint díobh/a chur orthu, bia a ithe, dul go dtí an leithreas, sláinteachas ginearálta agus a bheith san airdeall ar riachtanais sláinte agus sábháilteachta an dalta.

5.
Cabhrú ar thurais agus siúlóidí lasmuigh den scoil, scrúduithe agus gníomhaíochtaí den chineál sin.

6.
Cabhrú leis na múinteoirí maoirseacht a dhéanamh ar dhaltaí le linn tréimhsí teacht le chéile, súgartha agus fágáil na scoile.

7.
Dul in éineacht le dalta nó grúpaí beaga  a mbeadh sé d’iallach orthu an seomra ranga a fhágáil go sealadach ar chúis amháin nó ar chúis eile.

8.
Cuidiú ginearálta do na múinteoirí ranga, faoi threoir an Phríomhoide, le dualgais nach mbaineann le múinteoireacht.  (Níl sé ceadmhach do Chúntóirí Riachtanais Speisialta gníomhú mar ionadaithe nó mar mhúinteoirí sealadacha.  Níl sé ceadmhach riamh iad a fhágáil i mbun ranga leo féin).

9. Rannpháirteach i bpleanáil d’fhorbairt scoile, nuair atá a leithéid oiriúnach, agus comhoibriú in aon athrú polasaí agus cleachtais a eascraíonn as an phróiseas d’fhorbairt scoile.

10. Plé a dhéanamh le tuismitheoirí na bpáistí le riachtanais speisialta laistigh de struchtúir fhoirmeálta agus neamhfhoirmeálta araon de réir mar is gá agus faoi stiúir bhainistíocht na scoile.

11. Dualgais eile atá oiriúnach don ghrád de réir mar a threoraíonn riachtanais na ndaltaí agus na scoile ó am go ham.  D’fhéadfaí obair eile, atá oiriúnach don ghrád, a chur mar chúram ar Chúntóirí Riachtanais Speisialta nuair atá daltaí le riachtanais speisialta as láthair nó nuair atá obair phráinneach ar leith le déanamh.

